
మల్లికావల్లికామంజరీనిబిడాట్టహాసకారియుఁ బాటలాసఖంబు

ద్రాక్షాగుళుచ్ఛోరుమాక్షికమధువనం బక్షీణఘర్మగర్వాతిశయము

వచ్చె గ్రీష్మంబు మంచులు విచ్చె మధువి, కాస మొక్కింత ముణిఁగెఁ గైలాసశిఖరి

విడిచి హిమగిరికై యేగె విషమబాణ, సంహరుఁడు గ్రీష్మమత్యుగ్రరంహమగుడు.

	ఉ.	
నర్తితతాళవృంతపవనంబులఁ గొంత వధూకుచాంతర

స్ఫూర్తిమదిందుసమ్మిళితశోభనచందనచర్చఁ గొంత గా

ఢార్తిహరంబు లైనశిశిరానిలపోతవిభూతిఁ గొంత సం

వర్తశిఖాపదుగ్రకరవాసరతాపము నాఁపఁగాఁ దగున్.

	వ.	
అంత నవ్వేసంగి యంతరించిన తదనంతరంబు భూనభోంతరాళంబులు బోరు

కలంగంజేయు దంభోళిగంభీరధ్వానంబులు విజృంభించెఁ బంచవన్నియచిలుక

పలుకం గరకమలంబునం బ్రథమదిక్కాంత సంతసంబునం బాటించెనో

యన నిరాఘాటప్రభాపాటవహిండితం బగునాఖండలధనుఃఖండంబు మెండు

కోన నొండొండ నిండారం బూనిన ముత్యాలపేరులు గగనలక్ష్మీకంఠభాగం

బుననుండి వ్రేలెడినో యనఁ గరకావారంబు తోరంబుగ మయూరకేకావంది

వాక్యసందర్భనిర్భరానందం బై యొసంగిన వసనవిసరంబునుంబోలెఁ బయోధ

రచ్ఛేదంబులసాదప్రసాదంబులై చూపఱకుం బ్రమోదంబు లొసఁగ వినవిస

విసరు చలికరువలియు ముసరుకొన నసమముహీరజోరాజి యొండొండ నీడా

డం దలచూవు ప్రథమోదబిందుసందోహంబును వాతెఱలు దెఱచుచాత

కంబు లద్భుతప్రీతినికేతంబులై కొనియాడు క్రీడాసల్లాపంబులునుం గ్రేళ్లు

మెలంగు తటిల్లతలయుల్లాసంబును నత్యూర్జితంబు లగుగర్జితంబుల విస్ఫూర్జ

నంబును బంధురాంధకారపరిణాహంబును నుదారాసారప్రచారంబును

నుడ్డీనకుల్యామహోల్లాసంబును నుత్సాహవివర్జితసముద్రంబును నుద్యోగ

హృద్యహాలికంబును నుపవచితాతపవాసరతప్తతృణాంకురసంకులంబు నై వర్షాగ

మంబు మహోత్సవంబున నావిర్భవించి శరత్సమయవత్సనిపీతపయోధరపయః

పూరం బయ్యె నయ్యెడ.

	సీ.	
వారాకరంబుదేవేరి యాకావేరి కల్లోలఘటలలో నుల్లసిల్లి

ద్రవిళదేశాంగనాస్తనకుంభములమీఁది పసుపుపూఁతలతావి పాలుపట్టి

మధుపానకేళీనిమగ్నపుష్పంధయభాండవపరిపాటిఁ బరిఢవిల్లి

కీచకరంధ్రప్రకీర్ణమై ఘుమ్మంచు నభిరామనాదంబు నావటించి

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

